
Na osnovu člana 66. st. (1) i (2) Zakona o organizaciji 

organa uprave u Federaciji Bosne i Hercegovine ("Sluţbene 

novine Federacije BiH", broj 35/05) i člana 102. stav (2) 

Zakona o visokom obrazovanju ("Sluţbene novine Kantona 

Sarajevo", broj 36/22), ministar za nauku, visoko obrazovanje i 

mlade Kantona Sarajevo donosi 

PRAVILNIK 
O STJECANJU I KORIŠTENJU AKADEMSKIH 

TITULA, STRUĈNIH I NAUĈNIH/UMJETNIĈKIH 

ZVANJA NA VISOKOŠKOLSKIM USTANOVAMA NA 

PODRUĈJU KANTONA SARAJEVO 

Član 1. 

(Predmet) 

Ovim pravilnikom reguliše se način stjecanja i korištenja 

akademskih titula, stručnih i naučnih/umjetničkih zvanja na 

visokoškolskim ustanovama na području Kantona Sarajevo. 

Član 2. 

(Definicije pojmova) 

U ovom pravilniku u upotrebi su pojmovi sa sljedećim 

značenjem: 

a) Baccalaureus - akademska titula odnosno stručno 

zvanje u muškom rodu, koje se stiče nakon završetka 

prvog ciklusa studija koji traje tri ili četiri godine 

studija, a čijim se završetkom stiče najmanje 180 

odnosno 240 ECTS bodova; 

b) Baccalaurea - akademska titula odnosno stručno 

zvanje u ţenskom rodu, koje se stiče nakon 

završetka prvog ciklusa studija koji traje tri ili četiri 

godine studija, a čijim se završetkom stiče najmanje 

180 odnosno 240 ECTS bodova; 

c) Magistar - akademska titula odnosno stručno zvanje 

u muškom rodu, koje se stiče nakon završetka 

drugog ciklusa studija koji traje jednu ili dvije 

godine studija i čijim se završetkom stiče 60 

odnosno 120 ECTS bodova; 

d) Magistra - akademska titula odnosno stručno zvanje 

u ţenskom rodu, koje se stiče nakon završetka 

drugog ciklusa studija koji traje jednu ili dvije 

godine studija i čijim se završetkom stiče 60 

odnosno 120 ECTS bodova; 

e) Magistar - akademska titula odnosno stručno zvanje 

u muškom rodu, koje se stiče nakon završetka 

integrisanog studija koji traje pet ili šest godina 

studija i čijim završetkom se stiče 300 odnosno 360 

ECTS bodova; 

f) Magistra - akademska titula odnosno stručno zvanje 

u ţenskom rodu, koje se stiče nakon završetka 

integrisanog studija koji traje pet ili šest godina 

studija i čijim završetkom se stiče 300 odnosno 360 

ECTS bodova; 

g) Doktor - akademska titula odnosno stručno zvanje u 

muškom rodu, koje se stiče nakon završetka 

integrisanog studija koji traje pet ili šest godina 

studija i čijim završetkom se stiče 300 odnosno 360 

ECTS bodova; 

h) Doktorica - akademska titula odnosno stručno 

zvanje u ţenskom rodu, koje se stiče nakon 

završetka integrisanog studija koji traje pet ili šest 

godina studija i čijim završetkom se stiče 300 

odnosno 360 ECTS bodova; 

i) Doktor nauka/umjetnosti - akademska titula odnosno 

naučno/umjetničko zvanje u muškom rodu, koje se 

stiče nakon završetka trećeg ciklusa studija koji traje 

tri godine studija i čijim završetkom se stiče 180 

ECTS bodova; 

j) Doktorica nauka/umjetnosti - akademska titula 

odnosno naučno/umjetničko zvanje u ţenskom rodu, 

koje se stiče nakon završetka trećeg ciklusa studija 

koji traje tri godine studija i čijim završetkom se 

stiče 180 ECTS bodova. 

Član 3. 

(Stjecanje prava na akademsku titulu, stručno i 

naučno/umjetničko zvanje) 

(1) Ciklus studija visokog obrazovanja završava se uspješnim 

izvršavanjem svih obaveza utvrĎenih studijskim 

programom. 

(2) Svaki ciklus studija ima utvrĎen broj ECTS studijskih 

bodova, čijim ostvarenjem, kao i izvršavanjem svih 

obaveza utvrĎenih sudijskim programom, se stiče pravo 

na korištenje akademske titule, stručng ili 

naučnog/umjetničkog zvanja predviĎenog tim studijskim 

programom. 

Član 4. 

(Prvi ciklus studija/bakalaureat) 

(1) Završetkom prvog ciklusa studija u trajanju od tri ili četiri 

godine studija, sa ostvarenih 180 odnosno 240 ECTS 

studijskih bodova, stiče se akademska titula, odnosno 

stručno zvanje baccalaureus/baccalaurea za odreĎenu 

stručnu oblast, uz oznaku usmjerenja ukoliko postoji 

shodno nastavom planu i programu. 

(2) Za studij iz grupacije tehničkih nauka pored zvanja 

baccalaureus/baccalaurea dodaje se i titula 

inţinjer/inţinjerka za odreĎenu stručnu oblast, uz oznaku 

usmjerenja ukoliko postoji shodno nastavom planu i 

programu. 

Član 5. 

(Drugi ciklus studija/magistarski studij) 

(1) Završetkom drugog ciklusa studija u trajanju od jednu ili 

dvije godine studija, sa ostvarenih 60 odnosno 120 ECTS 

studijskih bodova, što sa prvim ciklusom studija iznosi 

ukupno 300 ECTS studijskih bodova, stiče se akademska 

titula odnosno zvanje magistar/magistra za odreĎenu 

stručnu oblast, uz oznaku usmjerenja ukoliko postoji 

shodno nastavnom planu i programu. 

(2) Za studij iz grupacije tehničkih nauka pored zvanja 

magistar/magistra dodaje se i titula diplomirani 

inţinjer/diplomirana inţinjerka za odreĎenu stručnu 

oblast, uz oznaku usmjerenja ukoliko postoji shodno 

nastavom planu i programu. 

Član 6. 

(Integrisani studij) 

Završetkom integrisanog studija koji traje pet ili šest 

godina studija, sa ostvarenih 300 odnosno 360 ECTS bodova, 

stiče se akademska titula odnosno zvanje magistar/magistra za 

odreĎenu stručnu oblast odnosno zvanje doktor/doktorica za 

odreĎenu stručnu oblast, uz oznaku usmjerenja ukoliko postoji 

shodno nastavnom planu i programu. 

Član 7. 

(Treći ciklus studija/doktorski studij) 

Završetkom trećeg ciklusa studija u trajanju od tri godine 

studija, sa ostvarenih 180 ECTS studijskih bodova stiče se 

akademska titula odnosno naučno zvanje doktor 

nauka/doktorica nauka ili doktor umjetnosti/doktorica 

umjetnosti sa naznakom naučne/umjetničke oblasti, uz oznaku 

usmjerenja ukoliko postoji shodno nastavom planu i programu. 

Član 8. 

(Javne isprave) 

Stečene akademske titule, stručna i naučna/umjetnička 

zvanja unose se u javne isprave koje izdaje visokoškolska 

ustanova. 

Član 9. 

(Skraćenice) 

Skraćenice akademskih titula, stručnih i 

naučnih/umjetničkih zvanja i način njihove upotrebe utvrĎuje 

senat visokoškolske ustanove. 

Član 10. 

(Spisak akademskih titula, stručnih i naučnih/umjetničkih 

zvanja) 

Akademske titule, stručna i naučna/umjetnička zvanja 

koja se mogu sticati na visokoškolskim ustanovama na 

području Kantona Sarajevo sadrţane se u Spisku akademskih 

titula, stručnih i naučnih/umjetničkih zvanja koja se mogu 

sticati na visokoškolskim ustanovama na području Kantona 

Sarajevo (u daljnjem tekstu: Spisak), koji je sastavni dio ovog 

pravilnika. 

Član 11. 

(Aţuriranje Spiska) 

(1) Aţuriranje Spiska iz člana 10. ovog pravilnika jednom 

godišnje vrši Ministarstvo za nauku, visoko obrazovanje i 

mlade Kantona Sarajevo (u daljnjem tekstu: Ministarstvo). 

(2) Visokoškolske ustanove na području Kantona Sarajevo su 

obavezne najkasnije do 1. oktobra dostavljati prijedloge 

izmjena i/ili dopuna Spiska, ukoliko su u toj godini uvedni 

novi studijski programi ili revidirani postojeći na način da 

je izmijenjeno i zvanje koje se dodjeljuje završetkom 

istog. 

(3) Na osnovu prijedloga iz stava (2) ovog člana, Ministarstvo 

aţurira Spisak te isti dostavlja na objavljivanje u 

"Sluţbenim novinama Kantona Sarajevo", najkasnije do 

30. oktobra te godine. 

(4) Visokoškolske ustanove na području Kantona Sarajevo su 

obavezne, uz prijedlog iz stava (2) ovog člana, 

Ministarstvu dostaviti i odluku nadleţnog tijela o 

uvoĎenju novog studijskog programa ili 

revidiranja/izmjene postojećeg. 

Član 12. 

(Ravnopravnost) 

Terminološko korištenje muškog ili ţenskog roda u ovom 

pravilniku podrazumijeva uključivanje oba roda. 

Član 13. 

(Prestanak vaţenja ranijeg propisa) 

Danom stupanja na snagu ovog pravilnika, prestaje da 

vaţi Pravilnik o sticanju i korištenju akademskih titula, stručnih 

i naučnih zvanja na visokoškolskim ustanovama na području 

Kantona Sarajevo ("Sluţbene novine Kantona Sarajevo", br. 

50/16 i 5/18) i Pravilnik o sticanju i korištenju akademskih 

titula, stručnih i naučnih zvanja na području Kantona Sarajevo 

za studij medicine, veterine, stomatologije, farmacije i 

zdravstva ("Sluţbene novine Kantona Sarajevo", br. 52/14 i 

50/16). 

Član 14. 

(Primjena) 

(1) Sticanje akademskih titula, stručnih i naučnih/umjetničkih 

zvanja na način utvrĎen čl. od 4. do 7. ovog pravilnika 

počinje se primjenjivati od 1. oktobra 2024. godine. 

(2) Do datuma iz stava (1) ovog člana primjenjuju se 

akademske titule, stručna i naučna/umjetnička zvanja 

sadrţana u Spisku iz člana 10. ovog pravilnika. 

(3) Visokoškolske ustanove na području Kantona Sarajevo su 

obavezne najkasnije do 1. augusta 2024. godine uskladiti 

akademske titule, stručna i naučna/umjetnička zvanja, 

koja se stiču okončanjem studijskih progama koje 

realiziraju, sa čl. od 4. do 7. ovog pravilnika. 

Član 15. 

(Stupanje na snagu) 

Ovaj pravilnik stupa na snagu narednog dana od dana 

objavljivanja u "Sluţbenim novinama Kantona Sarajevo". 

Broj 27/03-34-29990-5/23 

26. oktobra 2023. godine 

Sarajevo 

Ministar 

Pavle Krstić, s. r. 

 

SPISAK AKADEMSKIH TITULA, STRUĈNIH I 

NAUĈNIH/UMJETNIĈKIH ZVANJA KOJA SE 

MOGU STICATI NA VISOKOŠKOLSKIM 

USTANOVAMA NA PODRUĈJU KANTONA 

SARAJEVO 

I 
UNIVERZITET U SARAJEVU - UNIVERSITY OF 

SARAJEVO 

Grupacija društvenih nauka 

Na osnovu člana 66. st. (1) i (2) Zakona o organizaciji 

organa uprave u Federaciji Bosne i Hercegovine ("Sluţbene 

novine Federacije BiH", broj 35/05) i člana 75. stav (2) Zakona 

o visokom obrazovanju ("Sluţbene novine Kantona Sarajevo", 

broj 36/22), ministar za nauku, visoko obrazovanje i mlade 

Kantona Sarajevo donosi 

PRAVILNIK 
O SADRŢAJU I IZGLEDU, NAĈINU VOĐENJA 

MATIĈNIH KNJIGA I EVIDENCIJE O IZDATIM 

DIPLOMAMA 

I - OPĆE ODREDBE 

Član 1. 

(Predmet) 

(1) Ovim pravilnikom na visokoškolskim ustanovama 

propisuje se sadrţaj i izgled, kao i način voĎenja matičnih 

knjiga i knjiga evidencija izdatih diploma za studente 

stručnog, prvog, integrisanog, dualnog, drugog, 

specijalističkog i trećeg ciklusa studija, matične knjige 

studenata koji učestvuju u mobilnosti te programa 

cjeloţivotnog i necikličnog oblika obrazovanja kao i 

sadrţaj registra koji se vodi uz matične knjige. 

(2) Visokoškolske ustanove obavezne su voditi matične 

knjige i evidencije o izdatim diplomama iz stava (1) ovog 

člana na način propisan ovim pravilnikom na 

odgovarajućim obrascima koji čine sastavni dio ovog 

pravilnika. 

Član 2. 

(Matične knjige i knjige evidencija izdatih diploma) 

(1) Visokoškolske ustanove duţne su voditi: 

a) matične knjige za stručni studij, 

b) matične knjige za prvi ciklus studija, 

c) matične knjige za integrisani studij, 

d) matične knjige za dualni studij, 

e) matične knjige za drugi ciklus studija, 

f) matične knjige za specijalistički studij, 

g) matične knjige za treći ciklus studija, 

h) matične knjige dolaznih studenata koji učestvuju u 

mobilnosti, 

i) matične knjige za program cjeloţivotnog i 

necikličnog oblika obrazovanja. 

(2) Abecedni registar se vodi uz matičnu knjigu. 

(3) Visokoškolske ustanove vode i knjige evidencija izdatih 

diploma za svaki ciklus studija iz stava (1) ovog člana. 


